
AUGLÝSING 
um nafn á sveitarfélagi því sem til varð við 

sameiningu Eyrarbakkahrepps, Sandvíkurhrepps, 
Selfossbæjar og Stokkseyrarhrepps. 

1. gr. 
Nafn hins nýja sveitarfélags, sem til varð á grundvelli auglýsingar nr. 187/1998, skal 

vera Sveitarfélagið Árborg. 

2. gr. 

Auglýsing þessi öðlast þegar gildi. 

Félagsmálaráðuneytinu, 10. desember 1998. 

Páll Pétursson. 
  

Sesselja Árnadóttir. 

Nr. 728 10. desember 1998 

AUGLÝSING 
um breytingu á deiliskipulagi Setbergsholts, suður-axlar, 

vegna Lindarbergs 42-48, Hafnarfirði. 

Samkvæmt skipulags- og byggingarlögum nr. 73/1997 samþykkti bæjarstjórn Hafnar- 
fjarðar þann 17. febrúar 1998 breytingu á deiliskipulagi Setbergsholts, suður-axlar, vegna 
Lindarbergs 42-48. 

Breytingin felst í, að fjórum einbýlishúsalóðum er breytt í tvær parhúsalóðir 
Tillagan var kynnt fyrir nágrönnum, samkvæmt 26. gr. skipulags- og byggingarlaga nr. 

1311997 og yfirfarin af Skipulagsstofnun. 
Deiliskipulagið öðlast þegar gildi. 

Bæjarstjóri Hafnarfjarðar, 10. desember 1998. 

Magnús Gunnarsson. 

STARFSREGLUR 
um kirkjuþing. 

Kjör til kirkjuþings. 

Kosningarréttur og kjörgengi. Tilnefningar. 

1. gr. 

Sóknarnefndarmenn í 1., 2. og 3. kjördæmi, hverju fyrir sig skulu kjósa úr sínum hópi 

tvo kirkjuþingsmenn og tvo til vara fyrir hvorn þeirra. Sóknarnefndarmenn í 4. og 9. 

kjördæmi hvoru fyrir sig kjósa úr sínum hópi einn kirkjuþingsmann og tvo til vara.

Leikmenn á héraðsfundi hvers prófastsdæmis árið fyrir kirkjuþingskosningar skulu 
tilnefna fimm kjörgenga menn til kjörs á kirkjuþingi hið næsta ár. Í Reykjavíkur- og 
Kjalarnesprófastsdæmum skal tilnefna tíu menn. Heimilt er ennfremur tíu mönnum með 
kosningarrétt og kjörgengi í hverju prófastsdæmi að tilnefna kjörgengan mann til kjörs. 
Prófastur leitar samþykkis þeirra, sem tilnefndir hafa verið og tilkynnir kjörstjórn hverjir 

hafa verið tilnefndir og hafa samþykkt tilnefningu eigi síðar en 1. mars það ár sem kjósa 
skal. Tilnefning er leiðbeinandi en ekki skilyrt. 

Þjónandi prestar hvers kjördæmis kjósa úr sínum hópi einn kirkjuþingsmann fyrir 
kjördæmið og tvo til vara. 

Kjörstjórn við kirkjuþingskjör. 
2. gr. 

Kjörstjórn skipa þrír menn til fjögurra ára. 

Biskup skipar formann og varaformann og skulu þeir vera lögfræðingar. Kirkjuþing 
kýs tvo kjörstjórnarmenn og tvo varamenn hvors þeirra um sig. Varamenn skulu kosnir í 
þeirri röð sem þeir taka sæti aðalmanns. 

Kjörstjórnarmenn mega hvorki vera kirkjuþingsmenn eða varamenn þeirra né í föstu, 

launuðu starfi hjá þjóðkirkjunni. 
Kosning til kjörstjórnar fer fram á þriðja reglulega kirkjuþingi eftir kjör kirkjuþings. 

Biskup skal kunngera skipun formanns og varaformanns á því kirkjuþingi, áður en þingið 
kýs til kjörstjórnar. 

Kjörtími kjörstjórnar er frá 1. desember það ár sem þriðja kirkjuþing er haldið. 

Kjörskrá. 
3. gr. 

Kjörstjórn semur kjörskrá fyrir 1. mars það ár sem kjósa skal. Miða skal kosningarrétt 
og kjörgengi til kirkjuþings við embætti og trúnaðarstörf hinn |. febrúar næstliðinn. Kjör- 
skrá skal liggja frammi til 1. apríl á biskupsstofu og hjá próföstum landsins. 

Heimilt er kjörstjórn að láta kjörskrá liggja frammi á fleiri stöðum svo og að birta 
hana á Kirkjunetinu. 

Kjörstjórn auglýsir framlagningu kjörskrár og kærufrest. Kæruheimild er bundin við 
þá sem eru í þjóðkirkjunni á því tímamarki sem tiltekið er í 2. ml. 1. mgr. Hún úrskurðar 
kærur og gengur endanlega frá kjörskrá. Heimilt er að skjóta úrskurði kjörstjórnar til 
yfirkjörstjórnar þjóðkirkjunnar, sbr. 9. gr., innan sjö daga frá því að kæranda er birtur 
úrskurðurinn. 

Kosning. 

4. gr. 

Eigi síðar en 1. maí á því ári þegar kjósa skal, sendir kjörstjórn þeim sem kosningarrétt 

eiga nauðsynleg kjörgögn: Auðan kjörseðil, óáritað umslag, eyðublað fyrir yfirlýsingu 
kjósandans um það að hann hafi kosið og umslag með utanáskrift kjörstjórnar. Þá skal 

fylgja leiðbeining um það hvernig kosning fari fram. Greina skal glögglega fyrir hvaða 

tíma kjörseðill skal sannanlega póstlagður. Að jafnaði skal miða við að kosningu sé lokið 
eigi síðar en 20. maí. 

Kjósandi ritar nafn þess sem hann vill kjósa aðalmann, svo og nöfn tveggja varamanna 

á kjörseðilinn í þeirri röð sem hann vill að þeir taki sæti, setur hann í óáritaða umslagið 
sbr. 1. mgr. og lokar því. Hann fyllir út eyðublaðið og undirritar og leggur gögnin í áritaða 

umslagið og sendir kjörstjórn það í ábyrgðarpósti sbr. 1. mgr. 
Kjörgögn til presta og leikmanna skulu vera hvort með sínum lit. Kjörgögnum

leikmanna skal fylgja skrá yfir samþykktar tilnefningar sbr. 2. mgr. 1. gr. auk kjörskrár 
leikmanna í hlutaðeigandi kjördæmi. 

Talning atkvæða, birting nafna kjörinna 

kirkjuþingsmanna og útgáfa kjörbréfa. 
5. gr. 

Kjörstjórn telur atkvæði eigi síðar en að viku liðinni frá þeim skilafresti á pósthús sem 
hún setur sbr. 1. mgr. 4. gr. og úrskurðar þau. 

Sá er kjörinn aðalmaður, sem flest fær atkvæði sem aðalmaður. Sá er kjörinn 1. 
varamaður sem flest fær atkvæði sem varamaður að viðbættum þeim atkvæðum sem hann 
fær sem aðalmaður og sá 2. varamaður sem næstflest fær atkvæðin talin með sama hætti. 

Hljóti tveir eða fleiri jöfn atkvæði ræður hlutkesti og gildir það einnig um röð vara- 
manna ef því er að skipta. 

Kjörstjórn skal birta nöfn þeirra er kosningu hlutu, strax að lokinni talningu. 

Kjörstjórn gefur út kjörbréf til þingmanna, aðalmanna og varamanna og skal röð 

varamanna greind sérstaklega. 

Gerðabók kjörstjórnar. 
6. gr. 

Kjörstjórn færir gerðabók þar sem skrá skal meginatriði funda, kærumál og úrlausnir 

þeirra, svo og úrslit kosninga. 

Varamenn. 
1. gr. 

Ef kirkjuþingsmaður andast á kjörtímabilinu, flytur burt úr kjördæminu eða forfallast 

varanlega eða tímabundið, tekur varamaður hans sæti í þeirri röð sem hann er til kjörinn. 
Hafi hlutaðeigandi kirkjuþingsmaður gegnt embætti forseta kirkjuþings, skal kirkjuþing 
kjósa til embættisins að nýju. 

Varamaður tekur sæti aðalmanns í föstum þingnefndum og þarf ekki að kjósa að nýju 
um sæti aðalmannsins. 

Kærur vegna kirkjuþingskosninga. 

8. gr. 
Rétt til að kæra eiga þeir einir sem hafa kosningarrétt við kirkjuþingskjör. Kærur 

vegna kirkjuþingskosninga skulu hafa borist kjörstjórn eigi síðar en 4 vikum eftir að atkvæði 

eru talin sbr. 1. mgr. 5. gr. Leggur hún þær fyrir yfirkjörstjórn þjóðkirkjunnar sbr. 9. gr. til 

úrskurðar ásamt athugasemdum sínum. 

Yfirkjörstjórn þjóðkirkjunnar. 
9. gr. 

Yfirkjörstjórn þjóðkirkjunnar fer með endanlegt úrskurðarvald í ásreiningsmálum vegna 

kirkjuþingskosninga. 

10. gr. 

Kæra má til yfirkjörstjórnar: 

I. Úrlausnir kjörstjórnar vegna kjörskrármála, sbr. 3. gr. starfsreglna þessara. 
2. Framkvæmd kirkjuþingskosninga að öðru leyti, sbr. 8. gr. starfsreglna þessara.

11. gr. 
Yfirkjörstjórn þjóðkirkjunnar er skipuð þremur mönnum og þremur til vara, til fjögurra 

ára í senn. Kosning til yfirkjörstjórnar fer fram á þriðja reglulega kirkjuþingi eftir kjör 
kirkjuþings og skal einn þeirra vera löglærður sem og varamaður hans. 

12. gr. 

Yfirkjörstjórn hefur eftirfarandi úrræði: 
Hún getur fallist á — eða synjað — kröfu manns um að vera á kjörskrá. 
Hún getur fallist á kröfu — eða synjað — um að tiltekinn maður skuli ekki vera á 
kjörskrá. 

3. Hún getur staðfest lögmæti framkvæmdar kirkjuþingskosninga, eftir atvikum með 
athugasemdum. 

4. Hún getur ógilt kosningu tiltekinsskirkjuþingsmanns eða kirkjuþingsmanna og lagt fyrir 
kjörstjórn að endurtaka kosningu í hlutaðeigandi kjördæmi. 

5. Hún getur ógilt tiltekna þætti í framkvæmd kirkjuþingskosninga og lagt fyrir kjörstjórn 
að endurtaka þann þátt svo og aðra þætti sem nauðsynlegt þykir, þannig að niðurstaða 
fáist. 

6. Hún getur ógilt kirkjuþingskosningu að öllu leyti og lagt fyrir kjörstjórn að láta kjósa 
að nýju. 

tt
 

=
 

13. gr. 

Yfirkjörstjórn vísar kæru frá ef: 
a) kærandi hefur ekki kæruaðild 

b) hún er of seint fram komin 

c) mál heyrir ekki undir yfirkjörstjórn 
d) kröfugerð er óskýr eða vanreifuð þrátt fyrir ábendingar yfirkjörstjórnar. 

14. gr. 
Formaður boðar fundi í yfirkjörstjórn. 

Aðsetur yfirkjörstjórnar skal vera á biskupsstofu. Biskupsstofa sér nefndinni fyrir 
aðstöðu og þjónustu. 

IS. gr. 
Yfirkjörstjórn þjóðkirkjunnar skal skera úr þeim málum sem fyrir hana eru lögð eins 

fljótt og auðið er og að jafnaði ekki síðar en 10 dögum eftir að mál barst. 
Niðurstöður yfirkjörstjórnar skulu vera í úrskurðarformi og dregnar saman í 

úrskurðarorð. 

Þingsköp kirkjuþings. 

Boðun til kirkjuþings. 
16. gr. 

Forseti kirkjuþings í samráði við biskup Íslands boðar kirkjuþing árlega saman til 

fundar á haustmánuðum með eigi skemmri fyrirvara en eins mánaðar. Kirkjuþing starfar 

allt að 10 dögum í senn. Heimilt er að gera allt að sex vikna hlé á þingfundum á milli 
umræðna. Þinginu skal að jafnaði lokið fyrir 1. nóvember. Heimilt er forseta í samráði við 

formenn fastra þingnefnda að boða til aukakirkjuþings með eigi skemmri fyrirvara en eins 
mánaðar.



Nr. 729 2144 10. desember 1998 

Forseti kirkjuþings. 
17. gr 

Forseti kirkjuþings er kjörinn til fjögurra ára í senn. 

Forseti stjórnar umræðum á kirkjuþingi og sér um að allt fari fram með góðri reglu. 
Forseti tekur við erindum til kirkjuþings og skýrir frá þeim á þingfundi. Forseti skýrir 

á þingfundi frá skjölum og öðru sem lagt er fram á fundinum. 
Forseti annast um afgreiðslu þeirra mála er frá þinginu eiga að fara og fylgir þeim 

eftir milli þinga. 

Forseti ber ábyrgð á rekstri kirkjuþings og hefur æðsta vald í stjórnsýslu þess. Honum 
ber að sjá til þess að rekstur sé innan samþykktra fjárheimilda. Forseti hefur starfsaðstöðu 
á biskupsstofu. 

Fastar þingnefndir. 
18. gr. 

Fastar þingnefndir kirkjuþings eru: 
I. Kjörbréfanefnd skipuð 5 kirkjuþingsmönnum. Nefndin rannsakar kjörbréf, kosningu 

þingmanna og kjörgengi. 
2. Löggjafarnefnd skipuð 7 kirkjuþingsmönnum. Nefndin skal fjalla um öll þau mál sem 

fram eru borin á þinginu og varða löggjöf og starfsreglur. 

3. Fjárhagsnefnd skipuð 7 kirkjuþingsmönnum. Nefndin skal fá til umsagnar fjárhags- 
áætlun þjóðkirkjunnar og yfirlit reikninga kirkjulegra embætta, stofnana og sjóði kirkj- 
unnar sem séu endurskoðaðir svo og önnur mál fjárhagslegs eðlis sem fram eru borin 
á þinginu. 

4.  Allsherjarnefnd skipuð 6 kirkjuþingsmönnum. Allsherjarnefnd fær skýrslu kirkjuráðs 
til umfjöllunar svo og öll önnur þingmál, sem falla utan verksviðs hinna nefndanna. 

5.  Þingfararkaupsnefnd skipuð 3 kirkjuþingsmönnum. 
Fastar þingnefndir kirkjuþings eru kjörnar í upphafi hvers kirkjuþings og gildir 

kosningin uns kosið hefur verið til nefndanna að nýju á næsta kirkjuþingi á eftir. Formenn 
þeirra skulu kosnir á þingfundi. Kjörbréfanefnd starfar þó út kjörtímabilið. 

Forseti kirkjuþings getur, í samráði við biskup og formann, kallað saman fasta 
þingnefnd milli kirkjuþinga ef brýna nauðsyn ber til. 

Kirkjuþing getur kosið nefndir til að fjalla um einstök mál. 

Þingmál. 
19. gr. 

Mál skal leggja fram skriflega í nægilegum fjölda eintaka, daginn áður en það er tekið 
fyrir og gerð tillaga um til hvaða nefndar því skuli vísað. Ný þingmál skulu lögð fram 

eigi síðar en fyrir fundarlok á öðrum þingdegi. 
Ef samþykkt máls felur í sér kostnað skal greinargerð (áætlun) um helstu kostnaðarliði 

fylgja málinu. Greina skal kostnað í stofnkostnað og árlegan rekstrarkostnað ef við á. Ef 
tekjur geta komið til greina skal einnig gerð grein fyrir þeim. Skýringar við einstaka liði 

skulu fylgja með. Að jafnaði skal gerð tillaga um hvaðan fjármunir eigi að koma til greiðslu 
á kostnaði. Umsögn biskupsstofu um greinargerðina skal fylgja með málinu. 

Að jafnaði skal mál reifað af flutningsmanni eða greinargerð látin fylgja því. 

Um hvert mál, sem fer til nefndar, skulu fara fram tvær umræður með a.m.k. einnar 

nætur millibili. 

Fyrir hverju máli sem nefnd skilar skal ákveðinn framsögumaður. Nefndaráliti skal 

útbýtt meðal kirkjuþingsmanna daginn áður en málið er tekið til umræðu á þinginu. Það 

skal undirritað af nefndarmönnum og tilgreindur framsögumaður.

Á hverju kirkjuþingi skal vera sérstakur fyrirspurnatími þar sem kirkjuþingsmönnum 
gefst kostur á að bera fram munnlegar fyrirspurnir til ráðherra, biskups og kirkjuráðs. Skal 

einn þingfundur tekinn til slíkra fyrirspurna, að jafnaði þegar fyrri umræðu mála er lokið. 
Efni fyrirspurna skal lagt fram með sólarhrings fyrirvara. 

Skriflegum fyrirspurnum sem bornar eru fram með leyfi forseta, skal svara skriflega. 
Svara skal fyrirspurnum ef kleift er í umræðu og þær snerta fyrirliggjandi málefni. 

Gerðabók kirkjuþings. 
20. gr. 

Kjörnir þingskrifarar halda gerðabók undir umsjón forseta. Þar skal geta framlagðra 
og fyrirtekinna mála ásamt meginatriðum umræðna og úrslita mála. Ráða skal sérstakan 
ritara sem annast færslu fundargerða undir yfirumsjón og á ábyrgð hinna kjörnu skrifara, 
enda undirrita þeir fundargerðir. Fundargerð liggur frammi í upphafi fundar og geta fulltrúar 

gert athugasemdir við skrifara til næsta fundar og skal þá fundargerðin undirrituð af forseta 
og skrifurum. Hljóðrita skal umræður á kirkjuþingi og geyma. 

Fundarsköp. 
21. gr. 

Forseti stýrir umræðum og kosningum á þinginu og heldur mælendaskrá. Kosningar 

skulu vera skriflegar. Varaforseti gegnir starfi forseta í forföllum hans. Ef forseti tekur þátt 
í umræðum, öðrum en þingstjórn gefur tilefni til, víkur hann sæti á meðan og annar stýrir 
fundi. 

22. gr. 

Forseti ákveður fyrir lok hvers fundar dagskrá fyrir næsta fund og lætur dreifa henni 
til kirkjuþingsmanna eftir því sem við verður komið og ef með þarf, í samráði við þingið, 
enda skal þar tilgreint hvenær næsti fundur verður, nema seinna boðist með dagskrá. 
Dagskrár, umræður og úrslit mála má birta jafnóðum í fjölmiðlum eftir því sem um semst 
og forseti leyfir. Annast forsetar og þingritarar framkvæmd þessa. 

23. gr. 

Málfrelsi og tillögurétt á fundum kirkjuþings hafa auk kirkjuþingsmanna, biskup, 

vígslubiskupar, kirkjuráðsmenn, sem eigi eru þingfulltrúar, kirkjumálaráðherra eða fulltrúi 
hans og fulltrúi guðfræðideildar Háskóla Íslands. 

24. gr. 

Flutningsmaður máls en ekki nema einn þótt fleiri flytji og framsögumenn nefnda mega 

við hverja umræðu um mál, tala þrisvar. Í fyrsta sinn í allt að þrjátíu mínútur, í annað 
sinn í allt að tíu mínútur og í þriðja sinn í allt að fimm mínútur. Aðrir mega ekki tala 

oftar en tvisvar, tíu mínútur í fyrsta sinn og fimm mínútur í annað sinn. 

Fyrirspyrjandi, sbr. 6. mgr. 19. gr., en ekki nema einn þótt fleiri standi að fyrirspurn 
-og sá sem svarar fyrirspurn- mega ekki tala oftar en tvisvar. Í fyrra skiptið má tala í allt 

að þrjár mínútur og í seinna skiptið í allt að tvær mínútur. 

Forseti getur heimilað lengri ræðutíma en greinir í 1. og 2. mgr., ef hann telur þess 

þörf. 

Ræðumenn skulu halda sér við málefni það, er fyrir líggur. 
Rétt er að leyfi forseta komi til, ef lesa skal prentað mál, aðfengið. 

Forseti getur lagt til að umræðu sé slitið og má bera það undir atkvæði. 

Ef tillaga er borin fram sérstaklega um frávísun máls, skal hún rædd áður en til atkvæða 

kemur.

Í umræðum má bera fram ritaða, rökstudda dagskrá um að taka skuli fyrir næsta mál, 

og skulu atkvæði um hana greidd án frekari umræðna. 
Flutningsmaður máls má draga mál til baka, allt til þess að það er komið til endanlegrar 

atkvæðagreiðslu. Dragi flutningsmaður máls það til baka, innan greindra tímamarka, getur 
annar kirkjuþingsmaður tekið málið upp á því stigi sem það þá er og gerst flutningsmaður 
þess. 

Úrslit mála. Atkvæðagreiðsla. 

25. gr. 
Atkvæðisrétt hafa kirkjuþingsmenn einir. Afl atkvæða ræður úrslitum mála. 
Ef um er að ræða samþykktir um kenningarleg málefni, guðsþjónustuhald, helgisiði, 

skírn, fermingu eða altarissakramenti þarf 2/3 hluta greiddra atkvæða, enda hafi prestastefna 
fjallað um þau og samþykkt. 

Afgreiðsla mála á kirkjuþingi er því aðeins gild að 2/3 hlutar kirkjuþingsmanna séu á 
fundi. 

Atkvæðagreiðsla fer fram á þann hátt, að kirkjuþingsmaður réttir upp hönd, en nafnakall 
eða skriflega atkvæðagreiðslu má viðhafa, ef þess er óskað, og forseti getur endurtekið 
atkvæðagreiðslu ef óglögg þykir. Lýsir forseti úrslitum. 

Ávallt skulu liggja fyrir hæfilega margir nafnalistar þingmanna. 

Fundarsókn. 
26. gr. 

Skylt er kirkjuþingsmönnum að sækja alla boðaða fundi þingsins, nema nauðsyn banni 
eða leyfi forseta komi til. 

Aðgangur áheyrenda. 
21. gr. 

Áheyrendum er heimill aðgangur ef húsrúm leyfir, nema öðruvísi sé ákveðið af 
kirkjuþingi. 

Agavald forseta. 

28. gr. 

Öllum kirkjuþingsmönnum, svo og áheyrendum, er skylt að hlíta valdi forseta og settum 

reglum. Forseti má beita vítum, ef fulla nauðsyn ber til. 

Afbrigði. Breytingar á þingsköpum. 

29. gr. 

Veita má afbrigði frá þingsköpum þessum er 2/3 greiddra atkvæða koma til, enda séu 

2/3 kirkjuþingsmanna á fundi. 
Þingsköpum kirkjuþings verður ekki breytt nema 2/3 greiddra atkvæða komi til enda 

séu 2/3 kirkjuþingsmanna á fundi. 

Störf nýkjörins kirkjuþings. 
30. gr. 

Biskup Íslands setur fyrsta kirkjuþing og stýrir þinginu á fyrsta fundi eftir 
kirkjuþingskjör, uns forseti hefur verið kosinn, sbr. 32. gr. Hefur hann öll sömu réttindi 

og ber sömu skyldur og kjörinn forseti.

31. gr. 
Í upphafi fyrsta fundar eftir kirkjuþingskjör skal kjósa kjörbréfanefnd, sbr. 18. gr. Að 

loknum störfum kýs nefndin úr sínum hópi framsögumann sem gerir þinginu grein fyrir 
áliti og tillögum hennar um afgreiðslu kjörbréfa. Fresta skal þingfundi meðan á athugun 
kjörbréfa stendur. Að lokinni rannsókn kjörbréfa skal fundi fram haldið og koma þau þá 
til afgreiðslu þingsins. 

32. gr. 

Að lokinni afgreiðslu kirkjuþings á kjörbréfum kýs þingið skriflega forseta og 1. og 
2. varaforseta úr röðum leikmanna. 

33. gr. 

Að loknu kjöri forseta og varamanna hans fara störf nýkjörins kirkjuþings að öðru leyti 
eftir ákvæðum 36. - 39. gr. starfsreglna þessara. 

34. gr. 
Að lokinni síðari umræðu þingmála skal þingið kjósa til kirkjuráðs. 

35. gr. 
Að lokinni kosningu til kirkjuráðs skal kjósa stjórn prestssetrasjóðs, sbr. lög um stöðu, 

stjórn og starfshætti þjóðkirkjunnar nr. 78 26. maí 1997 og lög um prestssetur nr. 137 31. 
desember 1993, tvo menn í stjórn kirkjubyggingasjóðs, sbr. lög um kirkjubyggingasjóð nr. 
21 18. maí 1981 og mann í skipulagsnefnd kirkjugarða, sbr. lög um kirkjugarða, greftrun 
og líkbrennslu nr. 36 4. maí 1993. 

Að því búnu skal tilnefna menn í nefndir og stjórnir og kjósa til fastanefnda kirkjunnar. 

Tilnefna eða kjósa skal jafnmarga varamenn og aðalmenn eru og skal jafnframt ákveða í 
hvaða röð varamenn taka sæti. Nefndir og stjórnir sem tilnefna skal til eru sem hér segir: 
I. Bygginga- og listanefnd skipuð 5 mönnum. Nefndin starfar samkvæmt reglum um 

kirkjur og kirkjubyggingar settum af kirkjuþingi 1994. Kirkjuþing skal tilnefna einn 
mann í nefndina. 

2. Stjórn Leikmannaskóla þjóðkirkjunnar skipuð 3 mönnum. Stjórnin er skipuð af kirkju- 
ráði, sbr. starfsreglur um kirkjuráð. Kirkjuþing skal tilnefna einn mann í stjórnina. 

Stjórnin gerir áætlun um starfsemi Leikmannaskólans, sem gengst fyrir fræðslu og 
þjálfun fyrir leikmenn innan íslensku þjóðkirkjunnar. 

3.  Löngumýrarnefnd skipuð 3 mönnum. Nefndin er skipuð af kirkjuráði, sbr. starfsreglur 
um kirkjuráð. Kirkjuþing skal tilnefna einn mann í nefndina. Nefndin er forstöðumanni 
Löngumýrarskóla til fulltingis um málefni og rekstur skólans. 

4.  Safnaðaruppbyggingarnefnd skipuð 3 mönnum. Nefndin er skipuð af kirkjuráði, sbr. 

starfsreglur um kirkjuráð. Kirkjuþing skal tilnefna einn mann í nefndina. Nefndin er 

ráðgefandi um safnaðaruppbyggingu í íslensku þjóðkirkjunni og stuðningsnefnd 
verkefnisstjóra safnaðaruppbyggingar. 

5. Úrskurðarnefnd sbr. 12. gr. laga um stöðu stjórn og starfshætti þjóðkirkjunnar nr. 

78/1997. Leikmenn á kirkjuþingi tilnefna einn mann í nefndina og einn til vara. 

6.  Þóknananefnd kirkjunnar skipuð þremur mönnum. Kirkjuráð tilnefnir tvo en kirkjuþing 
tilnefnir einn. Nefndin ákveður þóknun nefnda á vegum kirkjunnar. 
Með fastanefnd kirkjunnar er átt við nefnd sem sinnir verkefnum er varða starf þjóð- 

kirkjunnar almennt og eru í eðli sínu ótímabundin. Hver nefnd er skipuð 3 mönnum og 
jafnmörgum til vara. 

Aðrar nefndir er stofnað er til með lögum þessum eða starfsreglum þessum teljast ekki 
til fastanefnda kirkjunnar í þessum skilningi.

Fastanefnd sem kirkjuþing kýs er jafnréttisnefnd kirkjunnar. Nefndinni er ætlað að sjá 

til þess að kirkjan og stofnanir hennar fylgi ákvæðum laga um jafnrétti. 
Kirkjuþing ákveður hver formaður fastanefndar er og varamaður hans, svo og röð 

annarra varamanna. Fastanefndir hafa heimild til að kveðja sérfræðinga sér til aðstoðar í 

samráði við forseta. 

Við kosningar eða tilnefningar skv. þessu ákvæði eða 34. gr. starfsreglna þessara, skal 
gæta ákvæða laga um jafna stöðu og jafnan rétt kvenna og karla. 

Fastanefndir skulu árlega gera kirkjuþingi grein fyrir störfum sínum. 

Störf kirkjuþings við upphaf þings. 
36. gr. 

Ákvæði þessa kafla fjalla um kirkjuþing, önnur en fyrsta kirkjuþing, að aflokinni 
kirkjuþingskosningu. 

37. gr. 

Biskup setur kirkjuþing og afhendir forseta að því búnu stjórn þingsins. 

Á fyrsta fundi kirkjuþings skal kjósa 1. og 2. varaforseta og tvo skrifara úr hópi 
kirkjuþingsmanna. 

Að loknu kjöri varaforseta og skrifara, skulu fastar þingnefndir þingsins kosnar, að 
fengnum tillögum forseta og varaforseta þingsins. Þá skulu kosnir formenn fastra 
þingnefnda. 

38. gr. 

Að loknu kjöri til fastra þingnefnda skal kirkjuráð leggja fram skýrslu um störf sín og 

yfirlit um reikninga þjóðkirkjunnar, fjárhagsstöðu ársins og fjárhagsáætlun fyrir næsta ár. 
Að umræðu lokinni er þeim síðan vísað til hlutaðeigandi nefnda. 

Þingfararkaup, ferða- og dvalarkostnaður. 

39. gr. 
Kirkjuþingsmenn og aðrir þeir sem seturétt hafa á kirkjuþingi fá þingfararkaup fyrir 

hvern dag sem þingið situr. 
Ef varamaður er kvaddur til skal hann fá þingfararkaup fyrir hvern dag sem hann situr 

þingið, en greiðsla til aðalmanns fellur brott sama tíma. 
Þingfararkaupsnefnd skal leggja fyrir þingið tillögu að upphæð þingfararkaups. Fjárhæð 

þingfararkaups nemur að jafnaði greiðslu fyrir setu á þremur fundum hvern starfsdag 

þingsins eins og þóknananefnd ákveður hverju sinni. 
Kirkjuþingsmenn sem eiga lengri sókn á kirkjuþing en 50 km skulu fá greiddan 

sanngjarnan ferðakostnað vegna þingsóknar. Greiða skal eina ferð á kirkjuþing og til baka. 

Ef kirkjuþingsmaður leggur til eigin bifreið skal greitt fyrir hvern ekinn kílómetra sömu 

fjárhæð og ríkið greiðir starfsmönnum sínum, en ella er greitt fyrir ferðakostnað samkvæmt 
framlögðum reikningi. 

Kirkjuþingsmenn sem eiga lengri sókn á kirkjuþing en 50 km skulu fá greidda 

dagpeninga eftir sömu reglum og ríkið greiðir starfsmönnum sínum. Fjárhæðir skulu vera 

þær sömu og ríkið greiðir. 

Gildistaka. 
40. gr. 

Starfsreglur þessar sem settar eru skv. heimild í 21., 22. og 59. gr. laga um stöðu, 

stjórn og starfshætti þjóðkirkjunnar nr. 78/1997, öðlast gildi 1. janúar 1999.

Ákvæði til bráðabirgða. 
Umboð þeirra nefnda er teljast til fastanefnda þjóðkirkjunnar, sbr. 35. gr. starfsreglna 

þessara fellur brott 31. desember 1998, en jafnframt öðlast kjörnar fastanefndir umboð frá 
sama tíma. 

Kjósa skal til yfirkjörstjórnar þjóðkirkjunnar svo og kjörstjórnar við kirkjuþingskjör á 
kirkjuþingi 1998 og gildir sú kosning til 30. nóvember árið 2000. Kjósa skal til framan- 

greindra kjörstjórna á reglulegu kirkjuþingi að hausti árið 2000 og skal sú kosning gilda 
frá og með 1. desember það ár til fjögurra ára. 

Starfsreglur þessar skal taka til endurskoðunar eigi síðar en á kirkjuþingi árið 2000. 

Reykjavík, 10. desember 1998. 

Jón Helgason Gunnar Sveinsson 
forseti kirkjuþings. þingskrifari. 

STARFSREGLUR 
um úrskurðarnefnd og áfrýjunarnefnd þjóðkirkjunnar. 

I. KAFLI 
Stjórnsýsluleg staða úrskurðarnefndar og áfrýjunarnefndar. 

1. gr. 

Úrskurðarnefnd og áfrýjunarnefnd eru stjórnsýslunefndir sem starfa samkvæmt 12. og 
13. gr. laga um stöðu, stjórn og starfshætti þjóðkirkjunnar nr. 78/1997 og stjórnsýslulögum 
nr. 37/1993. 

2. gr. 

Úrskurðarnefnd og áfrýjunarnefnd hafa starfsstöð og póstfang í Reykjavík. 

Biskupsstofa veitir nefndunum upplýsingar og aðstoð ef þess er óskað af nefndanna 
hálfu. 

Il. KAFLI 
Um úrskurðarnefnd. 

1. Verksvið úrskurðarnefndar. 

3. gr. 

Með ágreiningi á kirkjulegum vettvangi er átt við ágreining milli þeirra aðila sem taldir 
eru upp í 4. gr. og sem varðar með einhverjum hætti kirkjulegt starf eða starfsemi á vegum 
kirkjunnar. 

Úrskurðarnefndin fjallar ekki um málefni sem varðar lausn frá embætti eða starfslok 

á grundvelli laga um réttindi og skyldur starfsmanna ríkisins nr. 70/1996. 

2. Upphaf máls hjá úrskurðarnefnd. 

4. gr. 

Allir sem hagsmuna eiga að gæta geta borið mál undir úrskurðarnefnd, svo sem 
kirkjustjórnin (biskup og kirkjuráð), sóknarnefnd, einstakir starfsmenn kirkjunnar og aðrir 

sem starfa innan kirkjunnar, hvort sem greitt er fyrir starfann eða ekki. 

Máli skal vísa til nefndarinnar skriflega, sbr. 8. gr. 

